
BANGKOK, 12 April (Bernama) -- Kerajaan Thailand menyifatkan pelan kontingensi negara
itu terhadap ancaman tsunami berjalan mengikut perancangan berikutan kejadian gempa
bumi berkekuatan 8.5 pada skala Richter di Aceh, Indonesia, semalam.

Perdana Menteri Yingluck Shinawatra berkata sistem amaran awal menggunakkan siren,
perintah pemindahan penduduk menerusi radio, televisyen, berita atas talian serta sistem
khidmat pesanan ringkas (SMS) dan pengumuman bergerak di lapangan berjalan dengan
lancar.

Penduduk di enam wilayah selatan -- Krabi, Phuket, Phangga, Ranong, Satul dan Trang
dimaklumkan supaya berpindah ke kawasan tanah tinggi dengan tempoh waktu yang
secukup dengan jangkaan ancamam tsunami.

Misalnya di Phuket, siren dipasang di sepanjang pantai dan di kawasan pusat bandar,
penyelamat profesional ditempatkan di kawasan pantai serta banyak tanda penunjuk bagi
membantu pelawat sampai ke pusat pemindahan di kawasan tanah tinggi di pusat
peranginan tersohor itu.

"Hanya masalah yang perlu diperbaiki ialah pengurusan lalu lintas yang sesak ketika
tempoh pemindahan," katanya di sini Khamis.

